
Som nemnt i introduksjonen til dette  
nummeret av Communicare har Framand- 
språksenteret hatt fokus på utforskande  
undervisning gjennom skuleåret 2024/ 
2025. Det har resultert i utviklinga av ei 
rekkje undervisningsressursar for både 
engelsk og framandspråk, ein nasjonal 
konferanse der fleire workshops med 
temaet utforsking stod i sentrum, dette  
årets nummer av Communicare og  
dessutan utgivinga av eit fagleg hefte, 
Curiosity Speaks English!, og eit notat med 
døme på bruk av KI i fransk-, spansk- og 
tyskundervisninga, Hvordan håndtere 

KI i språkundervisningen?, som seinare 
blei utvida med eit opplegg for engelsk,  
Creating information posters about the role 
of the English language in everyday life,  
Norway or the world.

Curiosity Speaks English! inneheld utfor-
skande undervisningstips basert på 
kjerneelementa i engelskfaget i LK20: 
kommunikasjon, språklæring og møte 
med engelskspråklege tekstar. Heftet  
presenterer òg utforskande tilnærmingar  
som støttar undervegsvurdering, og døme  
på prosjekt og nyttige kriterium for å  

vurdere utforskande kompetansar.

Vi har òg laga fleire videoar som tek 
utgangspunkt i utforsking og praktiske 
døme, og som viser korleis ein kan vekkje 
nysgjerrigheita til elevane i engelskunder-
visninga.

Framandspråksenteret og Høgskolen i  
Østfold har inngått ein viktig samarbeids- 
avtale med Utdanningsdirektoratet  
gjennom KIKK-prosjektet. KIKK tek ut- 
gangspunkt i ei kritisk, men konstruktiv  
tilnærming til bruk av kunstig intelligens 

Utforsking i praksis 
Nasjonalt senter for engelsk 
og framandspråk i opplæringa

Av Natali Seguí Schimpke, høgskulelektor, Nasjonalt senter for engelsk og framandspråk i opplæringa, Halden

(KI) i skulen. Målet er å utvikle modular 
som skal styrkje den digitale dømme-
krafta til lærarane og elevane. Gjennom  
samarbeid med lærarar ønskjer vi å utvikle  
ressursar som hjelper dei og elevane 
med å forstå ulike sider ved KI og korleis 
teknologien – på premissane til faget og  
læreplanen – kan brukast til å støtte elev-
ane i læringa.

Gjennom arbeidet med utforsking har vi 
i tillegg utvikla og prøvd ut nye under- 
visningsformer som legg til rette for auka 
elevaktivitet og ei meir bevisst utforskande  
tilnærming. Vi ønskjer å framheve to av 
dei. Det første er Escape Room – ei under- 
visningsform som støttar utforskande 
læring. Opplegg som er baserte på Escape  
Room, kan gjennomførast både som  
fysiske, analoge aktivitetar i klasserommet 
og som heildigitale versjonar.

Det andre dømet fokuserer på integrering  
av KI som eit praktisk verktøy i under- 
visninga, der både samtalerobotar og 
biletgeneratorar gir nye moglegheiter for 
å trene på språket, utvikle kreativiteten og 
støtte utforskinga til elevane.

Hefte på engelsk om utforsking: 
Curiosity Speaks English!

Kompetanseutvikling 
(digital)

Ta gjerne kontakt med oss dersom du vil vite meir.

email  info@fremmedspraksenteret.no

Undervisningsopplegg for engelsk rundt KI: 
Creating information posters about the role 
of the English language in everyday life, 
Norway or the world

KIKK-prosjekt: 
Kunstig intelligens 
– kritisk og konstruktiv

Notat på norsk med døme som kan nyttast 
i fransk-, spansk- og tyskundervisninga: 
Hvordan håndtere KI i språkundervisningen? 

Videoar på engelsk om utforsking: 
utforsking på yrkesfag

